
BARKAMOL AVLOD TARBIYASIDA AXBOROT – KUTUBXONALARNING ROLI VA 

AHAMIYATI 

Mannonov Y.O. 

O‘zbekiston davlat san’at va madaniyat  instituti. 
Annotatsiya.  Bugungi kunda yosh avlodni tarbiyalash, ularni har tomonlama yetuk shaxs qilib shakllantirish  

davlatimizning asosiy vazifalaridan biri hisoblanadi. Buning uchun barcha shart-sharoitlar yaratilgan. Shu o‘rinda 
barkamol avlod tarbiyasida axborot – kutubxonalarning roli va ahamiyati beqiyosdir. Maqolada aynan shular haqida 

so‘z boradi.  
Kalit so‘zlari: prezident qarori,  axborot- kutubxona, barkamol avlod, kitobxonlik 

 
РОЛЬ И ЗНАЧЕНИЕ ИНФОРМАЦИОННЫХ БИБЛИОТЕК В ВОСПИТАНИИ 

ИДЕАЛЬНОГО ПОКОЛЕНИЯ 

Маннонов Ю.О. 
Узбекский государственный институт искусств и культуры. 

Аннотация. Сегодня воспитание молодого поколения и формирование из него зрелых личностей 
является одной из главных задач нашего государства. Для этого созданы все условия. На данный момент роль 
и значение информационных библиотек в воспитании зрелого поколения несравнимы. В статье говорится 
именно об этом. 

 Ключевые слова: постановление Президента, информационная библиотека, зрелое поколение, чтение. 

 
THE ROLE AND IMPORTANCE OF INFORMATION AND LIBRARIES IN THE 

UPBRINGING OF A HARMONIOUS GENERATION. 

Mannonov Y.O. 

Uzbek state institute of arts and culture. 
Abstract. Today, educating the younger generation, forming them into all-round mature individuals is one of the 

main tasks of our state. All the conditions have been created for this. In this regard, the role and importance of 

information and libraries in the upbringing of a harmonious generation is incomparable. The article will talk about 

them. 

Keywords: presidential decree, information and library, harmonious generation, book reading. 

      O‘zbekiston Respublikasida 1997-yilda “Ta’lim to‘g‘risida”gi qonun va “Kadrlar tayyorlash 
milliy dasturi” qabul qilindi. Mamlakatimiz istiqbolini ko‘zda tutadigan ushbu qonun va dasturning 
ishlab chiqlishidan maqsad, avvalo, jamiyatimizdagi bo‘layotgan yangilanishlar, ijtimoiy va 
iqtisodiy sohalarda olib borilayotgan keng ko‘lamli islohatlar, XXI asrdagi zalvorli muammolarni 
yechadigan, har tomonlama yetuk ma’rifatli, hozirgi davr ilmi bilan qurollangan, ona Vatanimiz 
xizmatiga kamarbasta bo‘ladigan, o‘z davriga munosib yoshlarni tarbiyalab kamol toptirishdir. 

Mamlakatimizda barkamol avlod tarbiyasiga davlat miqyosida katta ahamiyat  beriladi. Buni 
oddiy misollarda, ya’ni yillarning nomlanishida ham ko‘rishimiz mumkin. Jumladan: 1997-
yil: Inson manfaatlari yili; 1998-yil: Oila yili; 2000-yil: Sog‘lom avlod yili; 2001-yil: Ona va bola 
yili; 2008-yil: Yoshlar yili; 2010-yil: Barkamol avlod yili; 2012-yil: Mustahkam oila yili; 2014-

yil: Sog‘lom bola yili; 2016-yil: Sog‘lom ona va bola yili; 2021-yil: Yoshlarni qo‘llab-quvvatlash 
va aholi salomatligini mustahkamlash yili; 2023-yil: Insonga eʼtibor va sifatli taʼlim yili; 2024-
yil: Yoshlar va biznesni qo‘llab-quvvatlash yili va aynan shu yillarda ko‘tarilgan maqsad - 
mamlakatimiz kelajagining poydevorlari bo‘lmish yosh avlod tarbiyasi yo‘lida amalga oshirilgan 
ulkan ishlarda ham yaqqol ko‘rish mumkin. Bu yillar davomida har bir nomning maʼnaviy va 
amaliy jihatlari turli dastur va loyihalar orqali amalga oshirilgan [www.google.uz]. 

Hozirgi kunda ijtimoiy hayot sari shaxdam kirib kelayotgan yoshlarning tafakkuri, ongi va 
dunyoqarashida otashin millatparvarlik, milliy g‘urur, milliy iftixor, vatanparvarlik, o‘zi tug‘lib 
voyaga yetgan zaminga, uning fuqarolariga mislsiz mehr-muhabbat, fidoyilik, sadoqat tug‘ularini 
kamol toptirish, ma’rifatli, chuqur bilimli, ma’naviyatli va madaniyatli shaxslar sifatida tarbiyalab 
voyaga etkazish ilm, fan va madaniyat sohasi xodimlari oldida turgan, umumdavlat ahamiyatiga 
ega bo‘lgan dolzarb vazifa hisoblanadi. 

Bu vazifalarni bajarishda ma’naviyat va ma’rifat maskani bo‘lgan axborot - 
kutubxonalarning roli va ahamiyati beqiyosdir. 

Har doim kutubxonalar jamiyat hayotining ajralmas qismi bo‘lgan. Faqat kutubxonalar 
tufayligina qadimgi qo‘lyozmalar, bosma kitoblar, tarixiy shaxslar haqidagi manbalar bizgacha etib 
kelgan. Yozuvning paydo bo‘lishi va hujjatli manbalar, qo‘lyozma va keyinchalik bosma 
kitoblarning ko‘payishi kutubxonalarning yaratilishiga zamin bo‘ldi. Kutubxonalar miloddan 
avvalgi 2 ming yillikda vujudga kelib, yozuvlar sopol bitiklarda yozilgan edi. Miloddan avvalgi VII 
asr o‘rtalarida Sharqdagi ko‘p saroylarda qadimgi Misr va Rim ibodatxonalari qoshida kutubxonalar 
bo‘lgan. Qadimgi davrdagi kutubxonalardan eng mashhuri Aleksandriya kutubxonasidir. 
O‘zbekiston hududida miloddan avvalgi 1 ming yillikning so‘ngi asrlarida dastlabki kutubxonalar 
paydo bo‘lgan. Bular ilk kutubxonalar bo‘lib, kutub – arabcha «kitoblar», xona – forscha «uy», 
ya’ni kitob va hujjatlar saqlanadigan joy demakdir [3]. 

Kutubxona – bosma va  qo‘lyozma asarlar, audio-vidio, raqamlashgan axborotlardan 
ommaviy foydalanishni ta’minlovchi ilmiy muassasa hisoblanib, unda muntazam ravishda bosma 
asarlarni to‘plash, saqlash, targ‘ib qilish va foydalanuvchilarga yetkazish, shuningdek, axborot 
bibliografik va boshqa bir qator ishlar olib boriladi. Foydalanuvchilarga xizmat ko‘rsatish 
kutubxonaning asosiy faoliyati bo‘lib, asosiy maqsadi ularni axborot va adabiyotga bo‘lgan 
talablarini imkoni boricha to‘liq qondirishdan iborat. Shu o‘rinda davlatimiz tomonidan axborot-
kutubxonalarning zamon talabiga mos holda rivojlanishiga, kutubxonalarni zamonaviy 
texnologiyalar bilan ta’minlashga alohida e’tibor berilayotganligini e’tirof etish zarur. Buning 
uchun sohaga tegishli alohida qonun, bir qator qaror va farmoyishlar qabul qilinib, ularning ijrolari 
muvaffiqiyatli amalga oshirilmoqda. Jumladan, 2006-yil 20-iyundagi “Respublika aholisini 
axborot-kutubxona bilan ta’minlashni tashkil etish to‘g‘risida”gi PQ-381-raqamli qarorida o‘sib 
kelayotgan yoshlarning ehtiyojini qondirish, yangi axborot markazlarini barpo etish va aholini keng 
qamrovli axborotlar bilan ta’minlash maqsadida kutubxonalarni zamonaviy talablar darajasida 
takomillashtirish muhim vazifalardan qilib belgilandi. 

Shuningdek, О‘zbekiston Respublikasi Prezidentining “2011-2015-yillarda axborot 
kommunikatsion texnologiyalari bazasida axborot - kutubxona va axborot-resurs xizmatlari sifatini 
yanada rivojlantirish chora - tadbirlari tо‘g‘risida”gi 2011-yil 23 fevraldagi  PQ -1487- sonli 
qarorlari, ayniqsa, “О‘zbekiston Respublikasining axborot-kutubxona faoliyati tо‘g‘risida”gi 2011-
yil  13-apereldagi О‘RQ – 280-sonli Qonunni qabul qilinishi axborot - kutubxona sohasiga 
davlatimiz tomonidan alohida e’tibor berilayotganligining yorqin isbotidir [1]. 
Bozor iqtisodiyoti sharoitida aholiga Axborot kutubxona xizmatini ko‘rsatish, kitobxonlar 
savodxonligini oshirish, istiqlol sharoitida erkin fikrlash, ayniqsa, iqtidorli yoshlarni tarbiyalash 
mustaqil O‘zbekistonning har bir sohasida samarali mehnat qilish kabi bir qator masalalarni hal 
etishda axborot kutubxonalarning roli kundan kun ortib bormoqda. O‘zbekiston Respublikasi 
Prezidenti Sh. M.Mirziyoevning 2017-yil 12-sentabrdagi PQ 3271-sonli “Kitob mahsulotlarini 
nashr etish va tarqatish tizimini rivojlantirish, kitob mutolaasi va kitobxonlik madaniyatini oshirish 

http://www.google.uz/

hamda targ‘ibot qilish bo‘yicha kompleks chora-tadbirlar dasturi to‘g‘risida”gi qaroriga muvofiq 
nashriyotlarda kitoblarni chop etish, ulami mazmun-mohiyatiga e‘tibor berish, ayniqsa, darsliklarni, 
o‘quv qo‘llanmalarni chop etishda alohida e’tiborli bo‘lish, yoshlarga mo‘ljallangan badiiy 
adabiyotlarni chop etish tizimini tubdan yaxshilash, ularda kitobxonlik madaniyatini shakllantirish 
vazifalari belgilab berildi [1]. 

Prezidentimizning 2019-yil 7-iyun PQ 4354-sonli ”O‘zbekiston respublikasi aholisiga 
axborot-kutubxona xizmati ko‘rsatishni yanada takomillashtirish to‘g‘risida”gi qaroriga muvofiq 
2019-2024-yillarda O‘zbekiston Respublikasida axborot-kutubxona sohasini rivojlantirish 
konsepsiyasi ishlab chiqildi. Konsepsiya barcha axborot-kutubxona muassasalarini samarali 
muvofiqlashtirish va boshqarish, xalqaro hamkorlikni har tomonlama rivojlantirish, moddiy-texnika 
bazasini mustahkamlash, axborot-kutubxona sohasini rivojlantirishning maqsadlari, vazifalari, 
tamoyillari, ustuvor yo‘nalishlari amalga oshirish yo‘llarini ko‘rsatib berdi. Qarorga muvofiq 
Alisher Navoiy nomidagi O‘zbekiston Milliy kutubxonasi Axborot-resurs markazi huzuridagi 
byudjetdan tashqari Axborot-kutubxona muassasalarini rivojlantirish jamg‘armasiga O‘zbekiston 
Respublikasi Prezidenti huzuridagi Axborot va ommaviy kommunikatsiyalar agentligi, Moliya 
vazirligining Axborot-kommunikatsiya texnologiyalarini jamg‘armasiga tushadigan mablag‘larni 
ikki foizini ajratish to‘g‘risidagi taklif, Milliy kutubxona bazasida 186 ta tuman (shahar) Axborot-
kutubxona markazlari tashkil etish kabi bir qator muhim masalalarni amalga oshirish chora-
tadbirlari ishlab chiqildi. Yangi tashkil etiladigan Axborot-kutubxona markazlari asosiy vazifalari 
aholiga axborot-kutubxona xizmatlari ko‘rsatishda zamonaviy axborot-kommunikatsion 
texnologiyalaridan foydalangan holda tashkil etish, raqamlashtirish tizimga bosqichma-bosqich 
o‘tish belgilab berildi. Hozirgi kunda 2024-yilga kelib bu Axborot- kutubxona markazlari to‘liq 
tashkil etilib o‘z faoliyatlarini boshlagan [1] 

O‘z istiqlol va ravnaqi yo‘liga ega davlatning ulkan vazifalarini hayotga joriy eta oladigan, 
yangicha fikrlay oladigan, yangi texnologiyalar bilan ishlay biladigan, zamonaviy bilim sohalarini 
chuqur egallab, samarali faoliyat ko‘rsata oladigan, jahon talabi darajasida malakali, yuksak 
ma’naviyatli, madaniyatli va ma’rifatli yoshlarni tarbiyalash, kamol toptirishda axborot-
kutubxonalarning o‘rni katta.  

Axborot-kutubxona va axborot - resurs markazlari o‘quvchilarga bilim berish va ularni 
tarbiyalash jarayonlariga qanchalik faol kirib borsa, yoshlarning ilmiy dunyoqarashini 
shakllantirish, madaniy boyliklarni egallash, ijod qilish asoslarini rivojlantirish uchun shunchalik 
keng imkoniyatlar yaratiladi. 

Xulosa qilib aytganda, fan-texnika va ishlab chiqarishning integratsiyasi tufayli misli 
ko‘rilmagan o‘zgarishlar ro‘y berdi, industrial jamiyatdan axborot jamiyatiga o‘tildi. Bu jamiyatda 
axborot texnologiyalari olamni bilish uchun xizmat qiladi. Olimlar ta’biri bilan aytganda, “XXI asr 
boshlarida axborotlardan foydalanishni bilmagan kishi, XX asr boshida o‘qish va yozishni bilmagan 
odamga o‘xshab qoladi...” 

Shu bois yoshlarni axborot manbalaridan xabardor bo‘lishi, ZiyonET ta’lim tarmog‘idan va 
boshqa internet tarmoqlaridan axborot manbalar olish va foydalanishni, kompyuter tarmoqlari, 
telekommunikatsiyalar va boshqa turdagi aloqa vositalari yordamida ma’lumotlarni olish, yig‘ish, 
saqlash va qayta ishlashni bilishi, ulardan ijodiy foydalana olishiga o‘rgatish bugungi kunning 
talabidir. Bugun taraqqiyot, xususan kommunikatsiya texnologiyalari rivoji imkoniyatlaridan to‘g‘ri 
foydalanish, ular kelajak avlod ongini zaharlashiga yo‘l qo‘ymaslik dunyo jamoatchiligi e’tiborida 
turgan eng dolzarb masalalardan biriga aylanmoqda. 

Mamlakatimizda ham jismonan, ham ma’nan sog‘lom farzandlarni voyaga yetkazish, 
ularning baxt-u saodati, farovon kelajagi uchun hech kimdan kam bo‘lmaydigan shart-sharoit 
yaratish davlatimiz siyosatining muhim yo‘nalishlaridandir. Shu ma’noda mobil telefon orqali kirib 
kelayotgan har qanday yovuz maqsadlardan farzandlarimizni himoya qilish, telekommunikatsiya 
imkoniyatlaridan nopok yo‘lda foydalanishning oldini olish dolzarb ahamiyatga ega. 

Albatta, bu yoshlarimizni rivojlangan texnologiyalardan ajratgan holda tarbiyalash degani 
emas. Birinchi Prezidentimiz Islom Karimov “Yuksak ma’naviyat-engilmas kuch” asarida 
ta’kidlaganidek, “bolalarimizning ongini faqat o‘rab-chirmab, uni o‘qima, buni ko‘rma, deb bir 
tomonlama tarbiya berish, ularning atrofini temir devor bilan o‘rab olish, hech shubhasiz, 
zamonning talabiga ham, bizning ezgu maqsad-muddaolarimizga ham to‘g‘ri kelmaydi”.[2.B.110.] 

Yuqorida aytganimdek, XXI asr axborotlar asri. Bugungi kunda kompyuterda ishlash, 
internetdan foydalanish, elektron pochtadan foydalanish, elektron kutubxona xizmatlaridan oqilona 
foydalanish, raqamlashtirish siyosatini amalga oshirishda axborot-kutubxonalar yetakchi muassasa 
bo‘lishi davrning talabidir. Barkomol avlod tarbiyasida farzandlarimizning ma’naviy olamini 
yuksaltirish, ularni milliy va umuminsoniy qadriyatlar ruhida tarbiyalash, milliy o‘zligimiz, azaliy 
qadriyatlarimizga yot va begona xurujlar, yoshlarimizning ongi va qalbini egallashga qaratilgan har 
qanday g‘arazli intilishlarga qarshi doimo hushyor va ogoh bo‘lish hammamizning burchimizdir. 

БУХОРО ВИЛОЯТИ ҚИШЛОҚ АҲОЛИ ПУНКТЛАРИНИНГ ИРРИГАЦИЯ 

ТИЗИМИНИ ЯХШИЛАШ ВА ИШЛАБ-ЧИҚАРИШ ЗОНАЛАРИНИ ТЎҒРИ 

ЖОЙЛАШТИРИШ МАСАЛАЛАРИ 

Рабиев Ғ. Б.              
  Бухоро давлат техника университети. 

 Аннотатсия. Мақолада қишлоқ аҳоли пунктлари ерлари (томарқалар)ни суғориш муаммолари, 

уларнинг келиб чиқиш сабаблари, ушбу муаммоларнинг ечимлари ва таклифлари, қишлоқ жойида ишлаб-

чиқариш бино-иншоотларини жойлаштириш талаблари ва уларнинг ижросидаги муаммолар ва уларни ечиш 

бўйича таклифлар баён этилган.   

  Калит сўзлар: ариқ суви тармоқлари, аҳоли томарқаларини суғориш, қишлоқ жойида ишлаб-чиқариш 

бино-иншоотларини жойлаштириш.  

 

ВОПРОСЫ УЛУЧШЕНИЯ ИРРИГАЦИОННОЙ СИСТЕМЫ И ПРАВИЛЬНОГО 
РАСПОЛОЖЕНИЯ ПРОИЗВОДСТВЕННЫХ ЗОН НАСЕЛЕННЫХ ПУНКТОВ 

БУХАРСКОЙ ОБЛАСТИ 
Рабиев Г.Б. 

Бухарский государственный технический университет. 
Аннотация. Проблемы орошения земель сельских населенных пунктов и причины их возникновения, 

предложения по решению этих проблем, требования и проблемы размещения производственной зоны в 
сельской местности и предложения по их решению. 

 Ключевые слова: канализационные сети, орошение населенных пунктов, размещение объектов 
разработки и производства в сельской местности. 

